

Rezultatet e konsultimeve publike për projektligjin:

“Për disa shtesa dhe ndryshime në ligjin nr. 8318, datë 1.4.1998, “Për dhënien me qira të tokës bujqësore e pyjore, të livadheve dhe kullotave që janë pasuri shtetërore”, të ndryshuar

1. Titulli i projekt aktit

[bookmark: _Hlk177392418]Projektligj “Për disa shtesa dhe ndryshime në ligjin nr. 8318, datë 1.4.1998, ‘Për dhënien me qira të  tokës bujqësore e pyjore, të livadheve dhe kullotave që janë pasuri shtetërore’”, të ndryshuar.

2. Kohëzgjatja e konsultimeve

Kohëzgjatja e përgjithshme e konsultimeve publike ka qenë nga data 6.2.2025 deri më 6.3.2025. Kjo periudhe përfshin RENJKP si dhe konsultimet e kryera përmes postës elektronike, nëpërmjet së cilës janë dhënë disa sugjerime. Numri i shikimeve në RENJKP ishte 344. Nuk ka patur komente në Regjistër.

3. [bookmark: _GoBack]Metoda e konsultimit

Listoni të gjitha metodat e konsultimit të përdorura, të tilla si konsultimet elektronike (Regjistri Elektronik, posta elektronike, faqet e internetit, etj.), Takimet publike, seancat e organeve këshilluese…, dhe siguroni informacione për afatin kohor, kohëzgjatjen dhe afatet e tyre. Shpjegoni se si u shpërnda informacioni mbi konsultimet e hapura, si u ftuan palët e interesuara të kontribuojnë.Përfshini gjithashtu aktivitete nga konsultimet paraprake nëse janë organizuar të tilla).

Metodat e konsultimit të përdorura për projektligjin “Për disa shtesa dhe ndryshime në ligjin nr. 8318, datë 1.4.1998, ‘Për dhënien me qira të tokës bujqësore e pyjore, të livadheve dhe kullotave që janë pasuri shtetërore’”, të ndryshuar, ishin:

· konsultimi elektronik, përmes Regjistrit Elektronik, REKNJP, nga data 6.2.2025 deri në datën 6.3.2025;
· komunikimi përmes postës elektronike.

4. Palët e interesit të përfshira

Listoni të gjithë palët e interesuara, qoftë organizata apo individë, të cilët kanë dhënë komente/kontribut në konsultimet publike përmes metodave të ndryshme të konsultimit, gjatë gjithë procesit të hartimit.
Përmendni gjithashtu numrin dhe strukturën e palëve të interesuara që morën pjesë në takime publike ose seanca të organeve këshilluese.
Specifikoni palët e interesuara që morën pjesë në grupin e punës për hartimin e aktit.

Pala e interesuar e cila ka dhënë komente/kontribut në konsultimin publik gjatë procesit të hartimit, është:

· Avokat Z. Isuf Shehu, “Shehu & Partners Law Firm”, komunikim përmes postës elektronike;

Projektligji u hartua nga grupi i punës, i ngritur në Ministrinë e Bujqësisë dhe Zhvillimit Rural me Urdhër Nr. 500, datë 2.7.2024 “Për ngritjen e grupit të punës për vlerësimin dhe hartimin e ndërhyrjeve ligjore në legjislacionin e tokës” i ndryshuar, me përfshirje të punonjësve të drejtorive të bujqësisë, peshkimit, akuakulturës, bimëve etj, me qëllim krijimin e bazës rregullatore në legjislacionin e tokës për aplikimin e teknologjive në toka bujqësore.

5. Pasqyra e komenteve të pranuara me arsyetimin e komenteve të pranuara/ refuzuara

Gruponi komentet/ propozimt e pranuara sipas çështjes që ato ngritën;
Gruponi komente të ngjashme së bashku dhe renditni palët e interesuara që i ngritën ato; Shpjegoni cili ishte vendimi i marrë dhe sqaroni shkurtimisht arsyet për të.

	Çështja	e adresuar
(psh. përkufizimi	i ri i…, kushtet për regjistrimin
e…,
rregullimi i…, etj.)
	Komenti
(grumbulloni	dhe
përmblidhni	komente identike/të ngjashme nga palët e ndryshme të interesuara së bashku)
	Palët			e interesuara (renditni të gjithë	ata që adresuan çështjen në mënyrë		të ngjashme)
	Vendimi (I pranuar/I pranuar pjesërisht/I refuzuar)
	Justifikimi

	Sugjerim lidhur me ndryshimin e nenit 8.
	Ndryshimet që kërkohen të bëhen janë të paqarta në kushtet kur, ligji ka përcaktuar dhe lejuar ndërtimin e infrastrukturës dhe veprave ndihmëse për zhvillimin, prodhimin, tregtimin, shfrytëzimin, operimin, shpërndarjen dhe transmetimin e energjisë elektrike nga burimet e rinovueshme fotovoltaike dhe eolike dhe ndërtimin  e infrastrukturës për vetëprodhuesit e energjisë së rinovueshme në tokat bujqësore me bonitet 9 dhe 10, pra cilat do të jenë afatet e dhënies me qira për tokën-pasuri shtetërore Sipas sugjerimit, nuk nevojë për këtë ndryshim pasi vetë ligji parashikon se strukturat që duhet të instalohen për ushtrimin e aktivitetit të agrifotovoltaikut lejohen të ndërtohen në toka bujqësore me bonitet 9 dhe 10. Mendojmë se pika 5, që kërkohet të shtohet në nenin 8 nëpërmjet këtij ligji, të përcaktojë qartë afatet e dhënies me qera të tokës pasuri shtetërore, duke pasur në vëmëndje kohën që i duhet çdo investimi të lejuar nga ligji për prodhimin e energjisë në këto toka.

	Avokat Z. Isuf Shehu, 

(Shehu & Partners Law Firm)

	Nuk u
pranua
	Ky koment nuk qëndron, pasi Ministria e Bujqësisë dhe Zhvillimit Rural, nuk jep toka bujqësore në administrim të saj për aktivitet fotovoltaik. Ligji për dhënien me qira të tokës bujqësore dhe VKM nr. 373/2018 “Për përcaktimin e kritereve, të rregullave, procedurave dhe kontratës tip për dhënien me qira të tokave bujqësore në pronësi të shtetit” që përcakton procedurat e dhënies me qira të tokës bujqësore, e përcakton qartë që toka në administrim të MBZHR-së jepet për aktivitet bujqësor ose agrifotovoltaik dhe vetëm për këto aktivitete është përcaktuar një afat kontrate. Pra, nuk jepet për ushtrim vetëm të aktivitetit fotovoltaik. Kjo është dhe arsyeja pse është bërë ndryshimi tek ligji për mbrojtjen e tokës bujqësore që konsiston, në dhënien me qira vetëm investitorëve strategjikë të tokave bujqësore nën administrim të MBZHR me bonitet 9 dhe 10 për ushtrim vetëm të aktivitetit të fotovoltaik. Sipërfaqet përkatëse të tokës që do t’u vihen në dispozicion investitorëve strategjike pasi të kenë fituar statusin, transferohen në Fondin e Pasurive të Paluajtshme për Mbështetjen e Investimeve Strategjike dhe administrohen në vijim nga MEKI, pra jo më nga MBZHR. Pra palë në kontrata të tilla nuk do të jetë MBZHR, por Ministria e Ekonomisë, Kulturës dhe Inovacionit dhe Ministria e Infrastruktuës dhe Energjisë.

	Sugjerim lidhur me riformulimin e Nenit 15 të projektligjit.
	Neni 15 i ligjit është riformuluar i duke sjellë tashmë nje rregull të ri ku rezulton se është hequr fare dhënia me qira e tokës-pasuri shtetërore nga organet përkatëse, nëpërmjet ankandit. E para është cënuar parimi i sigurisë së normës juridike dhe jo vetëm; dhe pyetja është: “Çfarë do të ndodhi me tokat pronë shtetërore të cilat mund të vihet në dispozicion të investimeve të lejuara tashmë nga ligji 9244, datë 16.06.2004 “Për mbrojtjen e tokave bujqësore”, që nuk janë pjesë e këtij fondi? 
Për më tëpër kur në projektligj, nuk gjejmë as një rregullim se çdo të bëhet me procedurat e ankandit të filluara tashmë nga institucionet përkatëse sipas akteve në fuqi apo me kontratat e lidhura tashmë për këtë qëllim. Vazhdimi i këtyre kontratave duhet të  sigurohet nëpërmjet parashikimeve ligjore të sakta në draftin e projektligjit.

Për sa më sipër, të rishikohet ndërhyrja në nenin 15, duke mos hequr marrjen e tokës- pasuri shtetërore me qira, nëpërmjet ankandit, e harmonizuar kjo me parashikimet dhe me ndryshimet e reja ligjore, në përputhje me ligjin organik të fushës tuaj, që është ligji 9244, datë 17.6.2004 “Për mbrojten e tokës bujqësore” i ndryshuar.

	Avokat Z. Isuf Shehu, 

(Shehu & Partners Law Firm)

	U pranua
	Ky koment qëndron, dhe do të reflektohet në draft, duke bërë jo riformulim të nenit 15 por duke bërë shtesa. Pra, pas përcaktimeve të nenit 15 që janë në fuqi si më poshtë:

“Dhënia me qira e tokës -pasuri shtetërore nga organet përkatëse bëhet nëpërmjet ankandit.
Rregullat e ankandit dhe kontrata tip e dhënies me qira të tokës përcaktohen nga Këshilli i Ministrave.”, duke mos hequr këto dy paragrafë të nenit.

